
A U R K I B I D E A

B SAILA:

Foru lege proposamenak:

—Foru Lege proposamena, zeinaren bidez aldatzen baitira Herriaren Legegintza-ekimena arautzen duen

martxoaren 25eko 3/1985 Foru Legea eta Nafarroako Udalen Legegintza-ekimena arautzen duen 4/1985

Foru Legea. Foru Araubideko Batzordeak onetsitako irizpena (2. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da deusezta dezan iragan martxoaren 18an “Fun-

dación para la Investigación Médica Aplicada” erakundearekin sinaturiko hitzarmena. Hezkuntza Batzor-

deak bazter utzia (5. or.).

—Mozioa. Horren bidez, Nafarroako Gobernua premiatzen da ez dezan igo ikasleen ratioa hezkuntza premia

bereziak dituzten ikasleak dauden tokietan. Hezkuntza Batzordeak bazter utzia (5. or.).

F SAILA:

Galderak:

—Galdera, jakiteko ea arrisku objektiborik ba ote dagoen Estatuak Nafarroan esku hartzeko, Maiorga Ramí-

rez Erro jaunak egina (6. or.).

—Galdera, Espainiako Txirrindularien Bueltak Nafarroan eginen dituen etapen kostuari buruzkoa, Amaya

Zarranz Errea andreak egina (6. or.).

—Galdera, Entzierroaren eta Sanferminen Zentro Tematikoari buruzkoa, Txema Mauleón Echeverría jaunak

egina (7. or.).

—Galdera, Espainiako Estatuari Europako funtsen bidez eginiko maileguari buruzkoa, Patxi Zabaleta Zaba-

leta jaunak egina (8. or.).

B saila:
FORU LEGE PROPOSAMENAK

Foru Lege proposamena, zeinaren bidez aldatzen baitira Herriaren Lege-

gintza-ekimena arautzen duen martxoaren 25eko 3/1985 Foru Legea

eta Nafarroako Udalen Legegintza-ekimena arautzen duen 4/1985

Foru Legea.

FORU ARAUBIDEKO BATZORDEAK ONETSITAKO IRIZPENA

Foru Araubideko Batzordeak Foru Lege propo-
samen bati buruzko irizpen bat onetsi du, zeinaren
bidez aldatzen baitira Herriaren Legegintza-eki-
mena arautzen duen martxoaren 25eko 3/1985
Foru Legea eta Nafarroako Udalen Legegintza-
ekimena arautzen duen 4/1985 Foru Legea. Iriz-
pena Nafarroako Parlamentuko Aldizkari Ofiziale-
an argitara dadin agindu dut, Legebiltzarreko
Erregelamenduko 139.3 artikuluan ezarritakoa
betez. Proposamen hori 2012ko martxoaren 2ko
22. Nafarroako Parlamentuko Aldizkari Ofizialean
argitaratu zen.

Irizpenari buruz, Osoko Bilkuran zuzenketa
hauek defendatzen ahalko dira:

– 1., 9., 11., 19., 21., 22., 24. eta 26. zuzenke-
tak, Nafarroa Bai parlamentu-taldeak aurkeztuak.

– 2., 3. eta 23. zuzenketak, Bildu-Nafarroa par-
lamentu-taldeak aurkeztuak.

– 12. zuzenketa, Nafarroako Parlamentuko
Talde Popularrak aurkeztua.

Zuzenketa horiek 2012ko maiatzaren 25eko 51.
Nafarroako Parlamentuko Aldizkari Ofizialean argi-
taratu ziren.

Iruñean, 2012ko ekainaren 8an

Lehendakaria: Alberto Catalán Higueras

IRIZPENA

Foru Araubideko Batzordeko Mahaiak 2012ko
maiatzaren 30ean eta ekainaren 5ean eginiko
bileran onetsia.

Foru Lege proposamena, Herriaren

Legegintza-ekimena arautzen duen

martxoaren 25eko 3/1985 Foru Legea

eta Nafarroako Udalen Legegintza-

ekimena arautzen duen martxoaren

25eko 4/1985 Foru Legea aldatzen

dituena.

ZIOEN AZALPENA

Herriaren Legegintza-ekimena arautzen duen
martxoaren 25eko 3/1985 Foru Legea eta Nafarro-
ako Udalen Legegintza-ekimena arautzen duen
martxoaren 25eko 4/1985 Foru Legea onestean,
tresna garrantzitsuak jaso ziren Foru Komunitatea-
ren antolamendu juridikoan, egiaz gauzatu ahal
izan dadin herritarrek afera publikoetan parte har-
tzeko eskubidea, zeina Konstituzioak berak jotzen
baitu botere publikoek sustatu beharreko balio
gisa (9.2 artikulua) eta oinarrizko eskubide gisa
(23. artikulua).

Konstituzio-agindu horiek araudi bat galdatzen
dute, herritarrak demokrazia ororen ardatz bihurtu-
ko dituena, legegintzak berekin dakarren erabaki-
tze-prozesuan zuzenean jasoz.

Foruaren Hobekuntzako 28. bis artikuluak gar-
dentasunaren printzipioa ezartzen du gardentasu-
nari oinarrizko balio iritziz demokraziaren kalitatea
areagotzeko eta, hortaz, zuzenean aplikatzekoa
da legegintza bezain zeregin garrantzitsu bati.



Hori dela-eta, egokitzat jotzen da herriaren
legegintza-ekimena sendotzeko neurriak hartzea,
Nafarroako herritarrei gure Foru Komunitateko bizi-
tza parlamentarioan zuzenago eta modu efiziente-
agoan parte-hartzeko bide bat emanez.

Aldaketa horrek, halaber, Nafarroako Parla-
mentuaren Erregelamendua aldatzea eragin behar
du, halako moduan non herriaren legegintza-eki-
menaren sustatzaile bat egonen den bertan (51.
eserlekua), ekimena aurkeztu eta defendatzeko.
Herritarren partaidetza-eskubidea sendotzea bila-
tzen duen ekimen honen esparru naturala Herria-
ren Legegintza-ekimena arautzen duen martxoa-
ren 25eko 3/1985 Foru Legearen eta Nafarroako
Udalen Legegintza-ekimena arautzen duen mar-
txoaren 25eko 4/1985 Foru Legearen aldaketa da.

Bestalde, herriaren legegintza-ekimenaren
kasuan, sinadura elektronikoko sistema bat ezartze-
ko aukera emanen da, ekimena aurkezteko behar
diren sinadurak biltzeko prozedura erraztearren.

1. artikulua. Herriaren Legegintza-ekimena
arautzen duen martxoaren 25eko 3/1985 Foru
Legeko 3. eta 8. artikuluen aldaketa.

Herriaren Legegintza-ekimena arautzen duen
martxoaren 25eko 3/1985 Foru Legeko 3. eta 8.
artikuluak aldatzen dira. Hona testu berria:

“3. artikulua.

1. Herriaren legegintza-ekimena foru lege pro-
posamen bat aurkeztuta gauzatuko da, eta, horre-
tarako, ekimenarekin batera, sinadura-kopuru bat
aurkeztu beharko da; hain zuzen ere, ekimena
Nafarroako Parlamentuko Erregistroan aurkezten
den egunean autonomia erkidegoan indarrean den
erroldako hautesleen gutxienez ere ehuneko bate-
ko sinadura-kopurua, eta hautesleek foru lege
honetako 1. artikuluan ezarritako baldintzak bete
beharko dituzte.

2. Proposamena aurkezten den idazkiarekin
batera, zeina gaztelaniaz nahiz euskaraz egon bai-
taiteke idatzita, honakoak aurkeztu beharko dira:

a) Foru lege proposamenaren testu artikuludu-
na, zioen azalpen eta guzti.

b) Nafarroako Parlamentuak foru lege proposa-
mena izapidetu eta onestea aholkatzen duten
arrazoiak –sinatzaileen iritziz– zehazten dituen
dokumentua.

c) Ekimenaren Sustapen Batzordea osatzen
duten kideen zerrenda, zeinean adieraziko baitira
kide horien guztien datu pertsonalak eta jakinaraz-
penetarako izendatutako kidearenak.

d) Sustapen Batzordeko kide baten izendape-
na, proposamena Nafarroako Parlamentuak defen-

da dezan baldin eta izapidetzeko onartzen bada
eta Nafarroako Parlamentuaren Erregelamenduan
ezartzen den moduan parlamentu-eztabaidetan
jasotzen bada.”

“8. artikulua.

1. Proposamena izapidetzeko onartu izanaren
jakinarazpena jasotakoan, sinadurak biltzeko
behar diren agiriak aurkeztuko ditu Sustapen
Batzordeak Nafarroako Hauteskunde-batzordean.
Agiri horiek foru lege proposamenaren testu osoa
jasoko dute, eta sinadurak biltzeko agiriei gehituko
zaizkie, halako moduan non ezin izanen baitira
bereizi; hartara, hurrengo idatz-zatian ezarritakoari
jarraituz zigilatu eta zenbakituko dira.

2. Agiriak jasotakoan, Nafarroako Hauteskun-
de-batzordeak agiriak zigilatu, zenbakitu eta itzuli-
ko dizkio Sustapen Batzordeari, bost egun balio-
duneko epean, hark behar diren sinadurak biltzeko
prozesua abiarazi ahal izan dezan.

3. Sinadurak biltzeko prozedura bukatu behar-
ko da bildutako sinadurak Nafarroako Hauteskun-
de-batzordeari emanda, arestiko idatz-zatian adie-
razitako jakinarazpenetik aitzina zenbatuko den
sei hilabeteko epea agortu aurretik. Epe hori bi
hilabetez luzatzen ahalko da, baldin eta horretara-
ko arrazoi objektibo behar bezala justifikatuak eta
egiaztatuak badaude. Arrazoi horiek Parlamentuko
Mahaiak baietsi beharko ditu.

Epe hori agortu eta bildutako sinadurak aur-
keztu ez badira, espedientea iraungi eginen da.
Egoera hori Batzorde Sustatzaileari jakinaraziko
zaio, eta ebazpena Nafarroako Parlamentuko
Aldizkari Ofizialean argitaratuko da.

4. Erregelamendu bidez ezarriko da zer baldin-
tza bete beharko diren sinadurak biltzeko prozedu-
ra sinadura elektronikoko sistemaren bidez egin
ahal izateko, indarrean den legediarekin bat.”

2. artikulua. Nafarroako Udalen Legegintza-
ekimena arautzen duen martxoaren 25eko 4/1985
Foru Legeko 3. artikuluaren aldaketa.

Nafarroako Udalen Legegintza-ekimena arau-
tzen duen martxoaren 25eko 4/1985 Foru Legeko 3.
artikuluaren aldaketa. Honela idatzita geldituko da:

“3. artikulua.

1. Udalen legegintza-ekimena foru lege propo-
samenen bidez baliatuko da, zeinak udalbatzak
legez osatzen dituzten kideen gehiengo soilez
onetsi beharko baitira. Udalbatza sustatzaileek
orobat izendatuko dute ordezkari bat, honetakoren
bateko kide izan beharko duena, proposamena
Nafarroako Parlamentuan defendatu ahal izan
dezan baldin eta izapidetzeko onartzen bada, eta

Nafarroako Parlamentuaren Erregelamenduan
ezartzen den moduan parte hartuko du parlamen-
tu-eztabaidetan.

2. Ondokoak ere aurkeztu beharko dira entitate
sustatzaileak ordezkatzen dituen zinegotziak sina-
tutako idatziarekin batera:

a) Foru lege proposamenaren testu artikuludu-
na, zioen azalpen eta guzti.

b) Nafarroako Parlamentuak foru lege proposa-
mena izapidetu eta onestea aholkatzen duten
arrazoiak –udalbatza sustatzaileen iritziz– zehaz-
ten dituen dokumentua.

c) Udal bakoitzeko idazkariak emandako ziurta-
giria, ondokoak ziurtatuko dituena:

– Legegintza-ekimena baliatzeko erabakia
hartu izana, eta udalbatzen ordezkariaren izenda-
pena.

– Foru lege proposamenaren testu osoa.”

Azken xedapenetako lehenengoa. Nafarroa-
ko Parlamentuko Erregelamendua egokitzea.

Nafarroako Parlamentuak bere Erregelamen-
dua aldatuko du, herriaren legegintza-ekimena eta
Nafarroako udalen legegintza-ekimena sustatzen
duten pertsonen parte-hartzea artikulatzeko behar
den prozedura arautzeko, Legebiltzarreko Osoko
Bilkuran nahiz kasuko parlamentu-batzordean eki-
mena aurkezteko eta defendatzeko eta eztabaida-
ren jarraipena egiteko, parlamentariei foru lege
proposamenei dagokienez aitortzen zaien modu
bertsuan.

Azken xedapenetako bigarrena berria. Foru
Legea zabaltzea

Foru lege honi beharrezko zabalpena emanen
dio Nafarroako Gobernuak, bai onetsi berritan, bai,
aldizkako kanpainen bidez, aurrerago ere.

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da deusezta

dezan iragan martxoaren 18an “Fundación para la Investigación Médi-

ca Aplicada” erakundearekin sinaturiko hitzarmena.

HEZKUNTZA BATZORDEAK BAZTER UTZIA

Izquierda-Ezkerra parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da deusezta
dezan iragan martxoaren 18an ‘Fundación para la
Investigación Médica Aplicada’ erakundearekin
sinaturiko hitzarmena”.

Legebiltzarreko Hezkuntza Batzordeak, 2012ko

ekainaren 5ean egindako Osoko Bilkuran, erabaki
zuen aurkeztutako mozioa baztertzea. Mozio hori
2012ko maiatzaren 18ko 49. Nafarroako Parla-
mentuko Aldizkari Ofizialean argitaratu zen.

Iruñean, 2012ko ekainaren 6an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da ez dezan igo

ikasleen ratioa hezkuntza premia bereziak dituzten ikasleak dauden

tokietan.

HEZKUNTZA BATZORDEAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da ez dezan igo
ikasleen ratioa hezkuntza premia bereziak dituz-
ten ikasleak dauden tokietan”.

Legebiltzarreko Hezkuntza Batzordeak, 2012ko
ekainaren 5ean egindako Osoko Bilkuran, erabaki

zuen aurkeztutako mozioa baztertzea. Mozio hori
2012ko maiatzaren 18ko 49. Nafarroako Parla-
mentuko Aldizkari Ofizialean argitaratu zen.

Iruñean, 2012ko ekainaren 6an

Lehendakaria: Alberto Catalán Higueras

F saila:
GALDERAK

Galdera, jakiteko ea arrisku objektiborik ba ote dagoen Estatuak Nafarro-

an esku hartzeko.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako gaurkotasun handiko galdera,
jakiteko ea arrisku objektiborik ba ote dagoen
Estatuak Nafarroan esku hartzeko.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2012ko ekainaren 11n

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ak Osoko Bilkuran ahoz erantzun dezan:

• Nafarroako Gobernuaren ustez ba al dago
Estatuak Nafarroan esku hartzeko arrisku objekti-
borik?

Iruñean, 2012ko ekainaren 5ean

Foru parlamentaria: Maiorga Ramírez Erro

Galdera, Espainiako Txirrindularien Bueltak Nafarroan eginen dituen eta-

pen kostuari buruzkoa.

AMAYA ZARRANZ ERREA ANDREAK EGINA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Amaya Zarranz Errea
andreak aurkeztutako gaurkotasun handiko galde-
ra, Espainiako Txirrindularien Bueltak Nafarroan
eginen dituen etapen kostuari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2012ko ekainaren 11n

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde
Popularreko foru parlamentari Amaya Zarranz
Errea andreak, Legebiltzarreko Erregelamenduan
xedatuaren babesean, gaurkotasun handiko ondo-
ko galdera egin du, Lehendakaritzako, Administra-
zio Publikoetako eta Barneko kontseilariak hurren-
go Osoko Bilkuran ahoz erantzun dezan:

Nafarroako Gobernuak hauxe erantzun zion,
iragan apirilean, Espainiako Itzuliaren etapetarako
finantzaketa pribatua lortzeko egindako zuzeme-
nei buruz parlamentari honek egindako idatzizko
galdera bati: “Unipublic-ekin izandako elkarrizke-
tek emaitza positiboa izan dute, eta kasuko admi-
nistrazio-izapidea falta bada ere, Unipublic sozie-



tatea arduratuko da babesleak bilatzeaz”. Horren-
bestez, hauxe jakin nahi dut:

Zein da, zehazki, Unipublic-ekin sinatutako
klausula? Zer konpromiso hartu ditu Nafarroako
Gobernuak?, zenbat kostako zaizkie nafarrei,

azkenean, Espainiako Itzuliaren Nafarroako eta-

pak?

Iruñean, 2012ko ekainaren 7an

Foru parlamentaria: Amaya Zarranz Errea

Galdera, Entzierroaren eta Sanferminen Zentro Tematikoari buruzkoa.

TXEMA MAULEÓN ECHEVERRÍA JAUNAK EGINA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Txema Mauleón
Echeverría jaunak aurkeztutako gaurkotasun han-
diko galdera, Entzierroaren eta Sanferminen Zen-
tro Tematikoari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2012ko ekainaren 11n

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeari atxikita-
ko foru parlamentari Txema Mauleónek gaurkota-
sun handiko ondoko galdera egin du, Nafarroako
Gobernuko lehendakariak Osoko Bilkuran ahoz
erantzun dezan:

Barcina andreak hitzez hitz esan zuen inbesti-
durako hitzaldian:

“Erkidegoaren baliabideak produktu turistiko
bihurtzeari ekinen diogu, eskaintza turistikoa abe-
rasteko eta erakartzeko gaitasuna izateko; hartara,
Entzierroaren eta Sanferminen Zentro Tematikoa
eginen dugu, zeina turismoaren bandera-ontzia
izanen baita eta Iruñari eta Nafarroari ekarpen oso
positiboa eginen baitizkie. Gainontzeko azpiegitu-
rak legez, Inbertsio Publikoen Urte Anitzeko Pla-
naren barruan jaso beharko da”.

Halaber, eta Nafarroa 2012 Planaren azkeneko
jarraipen-txostenean adierazten zenez, 20 milioi
euroko inbertsio bat aurreikusten zen, eta 3,5 mili-
oiko inbertsioa zegoen egina jadanik.

Hori guztia ikusita, ondokoa galdetzen dugu:

Gobernuko lehendakariaren ustez, Entzierroa-
ren eta Sanferminen Zentro Tematikoa “turismoa-
ren bandera-ontzia” al da oraindik ere? Hortaz, ba
al du legegintzaldi honetako Inbertsioen Urte Ani-
tzeko Planean sartzeko asmorik?

Iruñean, 2012ko ekainaren 11n

Foru parlamentaria: Txema Mauleón Echeve-
rría

Galdera, Espainiako Estatuari Europako funtsen bidez eginiko maileguari

buruzkoa.

PATXI ZABALETA ZABALETA JAUNAK EGINA

Nafarroako Parlamentuko Mahaiak, 2012ko
ekainaren 11n egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Patxi Zabaleta Zaba-
leta jaunak aurkeztutako gaurkotasun handiko gal-
dera, Espainiako Estatuari Europako funtsen
bidez eginiko maileguari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2012ko ekainaren 11n

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Patxi Zabaleta Zabaletak, Legebiltzarreko

Erregelamenduan xedatuarekin bat, gaurkotasun
handiko galdera hau aurkeztu du, ekainaren 14ko
Osoko Bilkurarako, Nafarroako Gobernuko lehen-
dakari Yolanda Barcina Angulo andreak ahoz
erantzun dezan:

Nafarroako Gobernuak zer ekimen abiaraziko
du, Estatuari Europako funtsen bidez egin beha-
rreko maileguak –finantza-entitateentzako “erres-
kate” izenez ezagutzen denak– ez dezan murriz-
ketarik eragin gizarte-prestazioetan eta ez dezan
eraginik izan Nafarroak zergaren, ekonomiaren eta
gizartearen arloetan dituen eskumenetan? Nafa-
rroako Gobernua prest al dago Euskal Autonomia
Erkidegoko erakundeekin koordinaturik aritzeko
zergaren, ekonomiaren eta gizartearen arloetako
jatorrizko eskumen horiek defenditze aldera?

Iruñean, 2012ko ekainaren 11n

Foru parlamentaria: Patxi Zabaleta Zabaleta


